
larriagotan daude gaur ; Espainiako 
eta Frantziako legetasunen barruan 
ez baitira aisa kokatzen. Jaurlaritza 
"abertzalea" (?) omen dugun hone-
tan, herriak berak sortutako era-
kunderik txalogarriena, hiltzear. 

Donostiako alkate abertzalea, 
erdaldun hutsa ; eta Udalzaingorako 
hautatuak izan diren 30 kargudunak 
erdaldun hutsak, ia-ia °/o 100an. 

. Ertzantzak, bestalde, euskaldun 
gazte batzu arrestatu, eta... Madri-
lera ! Buruzagi espainolak dituzten 
gainerako polizia autonomikoek 
bezalaxe jokatuz. 

UPVko errektorea eta ia-ia er-
rektore-orde guztiak, erdaldun hut-
sak. Lejoako klaustroak, erdara hut-
sez. Eta gauza bera Nafarroako bi 
unibertsitateetan (espainolean eta 
Opus-koenean). Eta hori guztia 
Franco hil eta 16 urteetara... 

Baina etsaia HB da, etsaia 
"etxekoa da" (Ardanzak lotsagabe-
kiro esan berri duenez). Etsaia ez da 
espainiar eta frantziar inperialis-
moa, etsaiak ez dira gure "harki"ak ; 
Euskal Herriaren alde bizi eskaint-
zen eta ematen dutenak baizik. 

Herri desberdinez osatutako Es-
tatuetan, autodeterminazioan has-
ten da demokrazia. Gurean (edo gu-
reetan) eskubide hori ez da aintza-
kotzat hartzen ; baina "demokrazia" 

dago... 
"Boto abertzalea" artean, behera 

doa. Bi PNV-ek osatzen duten mult-
zoa, behera doa. Euskadiko Ezkerra 
behera doa. Herri Batasuna behera 
doa. Baina PP espainolista gora 
doa, Arabako "navarrista" berriak, 
azkarki gora. Abstentzioa biziko 
gora. 

Instituzio oflzialak kontra di-
tugu. Kontra ditu bai euskarak, bai 
abertzaletasunak, bai gudariek. 
Hauxe da garbiki aitortu nahi ez 
dena. Hegoaldeko sistema osoa 
doala pikutara. Eta sistema horren 
ardatza, PNV dela. PNVak Donos-
tiarra PSOE eta PP ekarri dituen be-
zala, PNVak ekarri ditu espainolis-
moa eta erdaltzalzalekeri mota guz-
tiak, lotsarik gabe, "etxekotzat" 
agertzera. 

Badirudi, hitz batez, abertzaleta-
sunak kontra dituela instituzio au-
tonomikoak ; eta hauek, nabar-
menki, lehenagoko urteetan bezala, 
Euskal Herriaren kontra ari direla. 

Oraindik okerragoa : ikurriñaz 
mozorroturik ari baitira gure kontra. 

Garaia da, beraz, egia aurrez 
aurre ikusteko ; eta "la revisión de-
chirante" egiteko. Arana-Goirik bere 
garaian egin zuen bezalaxe. Hark 
ere "zentzuaren kontra" altxatu zuen 
euskal ikurriña. Guk geuk ere euskal 
zentzu arruntaren kontra jokatu be-
har dugu ; honi datxezkion atseka-
beak jasanez. 

Ontzi autonomikoa hondora doa. 
Zer egin ? 

Labur azaltzen saiako nauzue. 
Donostiako udala, españolista 

gogorren eskuetara pasa da. Bai 
Elorza eta bai Ordoñez ("number 
one" eta "number two" San Sebas-
tian berrian) edozer baino lehenago 
erdaltzale eta anti-abertzale na-
barmenak dira. Eta bidea PNVak 
zabaldu die. 

Gertakari honek kontzientziak 
iratzarri egin bide ditu. Lehenengo 
aldiz PNVren saldukeria osoa 
azaldu da gainera. PSOEk lehe-
nengo aldiz lortu du hiriaren gida-
ritza fazista baten eskutik. 

Baina gaitza hori baino sakona-
goa da. 

«Gobernu abertzalea» omen du-
gun honetan, euskara hutsez kon-
dairan lehenengo aldiz argitaratzen 
den Egunkaria, desagertzeko arris-
kutan dago ; nahiz Martin Ugalde eta 
beronen lankide nagusiak ez batere 
hatxebero izan (horren bekatu lar-
ria al da hori, bada, "majorité abert-
zale" omen duen herrialde hits ho-
netan ?). Eusko Jaurlaritza oflzialak 
ez du Egunkaria laguntzen. 

AEK eta UEU ere ez (hori la-
guntza baldin bada, zer dira HABE 
eta "cours d'ete de l'UPV' delakoek 
hartzen dutena ? Kopuruak aldera 
ditzagun herriaren aurrean). Nahiz 
AEK eta UEU mugaz bi alderdietan 
ari diren erakundeak izan. 

Ikastolak (ez diot nik hau, Mirari 
Bereziartuak eta Antonio Kanposek 
berek baizik) inoiz baino arrisku 


